
GOUVÈNÈ HOCHUL ANONSE 3.5 MILYON DOLA NAN FINANSMAN KI DISPONIB 
POU 13 NOUVO KLINIK SANTE KONPÒTMANTAL KOMINOTÈ KI SÈTIFYE  

  
Klinik yo bay sèvis sante konpòtmantal 24 sou 24 chak jou, bay Nouyòkè ki nan 

bezwen kèlkeswa revni yo  
  
  
Gouvènè Kathy Hochul te anonse ke Biwo Sante Mantal (Office of Mental Health, OMH) 
Eta New York la ak Biwo Sèvis ak Sipò pou Adiksyon (Office of Addiction Services and 
Supports, OASS) te mete 3.5 milyon dola disponib pou sibvansyon jèn antrepriz yo pou 
devlope 13 nouvo Klinik Sante Konpòtmantal Kominotè ki Sètifye, sant 24 sou 24 ki bay 
sèvis konplè pou sila yo ki bezwen sipò sante konpòtmantal, sitou swen kowòdinasyon 
atravè sistèm sèvis konpòtmantal, sante fizik ak sosyal yo. Nan 13 klinik yo, sis pral 
twouve yo nan Vil New York ak sèt nan lòt rejyon yo atravè Eta New York.  
  
"Administrasyon mwen an angaje pou l kreye yon sistèm swen sante mantal solid ak 
efikas ki fonksyone pou chak Nouyòkè", Gouvènè Hochul te deklare. "Atravè 
devlopman Klinik Sante Konpòtmantal Kominotè ki Sètifiye yo, n ap bay Nouyòkè ki pi 
vilnerab nou yo swen konplè, pou ede asire ke pèsonn pa rete dèyè".  
  
Gouvènè Hochul pwopoze yon plan refòm global pou sistèm swen sante mantal New 
York la, sa gen ladan 60 milyon dola nan kapital ak 121.6 milyon dola finansman 
fonksyònman pou elaji sèvis pou pasyan ekstèn yo yon fason konsiderab. Nan sant 
sitiyasyon sa a, devlopman Klinik Sante Konpòtmantal Kominotè ki Sètifye (CCBHC) yo 
reprezante premye faz yon plan ekspansyon de ane, ki pral triple kantite CCBHC nan 
tout eta a soti 13 pou rive 39 disi jiyè 2025. CCBHC yo sèvi timoun, adolesan, adilt, ak 
granmoun aje ki gen pwoblèm sante mantal, pwoblèm itilizasyon sibstans, oswa toude, 
tankou moun ki gen pwoblèm entelektyèl ak/oswa devlopmantal. Yo bay sèvis kèlkeswa 
kapasite pou peye, oswa lokal rezidans nan konte oswa vil la.  
  
Doktè Ann Sullivan, Komisè Biwo Sante Mantal nan Eta New York, te deklare, 
"CCBHC yo rann li pi fasil pou jwenn swen sante konpòtmantal epi yo ka ede moun ki 
pa bezwen swen kòm pasyan ki entène pou evite entène lopital. Anplis de swen sante 
mantal, yo ofri tretman pou pwoblèm itilizasyon sibstans ansanm ak tès depistaj ak 
referans pou sèvis swen sante fizik. Triple kantite CCBHC atravè Eta a se yon eleman 
enpòtan nan plan global Gouvènè Hochul pou ranfòse sistèm swen sante mantal nou 
an".  

https://gcc02.safelinks.protection.outlook.com/?url=https%3A%2F%2Fomh.ny.gov%2Fomhweb%2Frfp%2F2023%2Fccbhc%2Findex.html&data=05%7C01%7CViktoryia.Baum%40otda.ny.gov%7Ccd6bd3c5162a4419638508db81748df2%7Cf46cb8ea79004d108ceb80e8c1c81ee7%7C0%7C0%7C638246109825748369%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=aAMzCjblGR9TXfkVCttudKOHslwFI%2B3xGNpsi0%2FZVwE%3D&reserved=0
https://gcc02.safelinks.protection.outlook.com/?url=https%3A%2F%2Fwww.governor.ny.gov%2Ftransforming-new-york-states-continuum-mental-health-care%2Fhighlights-transforming-new-york-states&data=05%7C01%7CViktoryia.Baum%40otda.ny.gov%7Ccd6bd3c5162a4419638508db81748df2%7Cf46cb8ea79004d108ceb80e8c1c81ee7%7C0%7C0%7C638246109825904633%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=tGZVgjzqQBsH4U3J1J272eQe0%2ByDQ4oIQRARQXir30o%3D&reserved=0


  
Komisè Biwo Sèvis ak Sipò pou Depandans (Office of Addiction Services and 
Supports, OASAS) Eta New York la, Chinazo Cunningham, te deklare, "CCBHC yo 
sèvi yon wòl enpòtan anpil nan ede moun jwenn aksè nan swen sante konplè, ki gen 
ladan tretman pou pwoblèm itilizasyon sibstans, lè yo bay yon pakèt sèvis kowòdone ki 
fèt pou sipòte sante jeneral yo. Nou rekonesan pou opòtinite pou nou travay avèk Biwo 
Sante Mantal la sou efò enpòtan sa a pou sipòte vizyon Gouvènè Hochul, epi ede plis 
moun resevwa swen yo bezwen pou fè fas a itilizasyon sibstans ak pwoblèm sante 
mantal".  
CCBHC yo oblije bay yon seri sèvis sante konpòtmantal konplè pou ede moun k ap fè 
tranzisyon soti nan yon nivo swen pou ale nan yon lòt epi ede yo navige nan sistèm 
swen sante konpòtmantal la atravè plizyè founisè. Sa mande pou yo etabli pwotokòl 
kominikasyon solid ak patenarya avèk patnè yo nan kominote a.  
  
Modèl CCBHC a te etabli pa Kongrè a atravè Lwa Pwoteje Aksè a Medicare 2014 la. An 
2017, trèz founisè atravè Eta New York te aplike modèl pwogram nan kad pwogram 
demonstrasyon Eta New York la. CCBHC yo oblije dirèkteman bay oswa fè kontra pou 
sèten sèvis, ki gen ladan, men pa limite a:  

• Sèvis sante mantal nan kriz ki gen ladan ekip mobil pou kriz 24 sou 24, 
entèvansyon kriz ijans, ak estabilizasyon kriz;  

• Depistaj, evalyasyon, ak dyagnostik ki gen ladan evalyasyon risk;  
• Planifikasyon tretman ki santre sou pasyan oswa pwosesis ki sanble, ki gen 

ladan evalyasyon risk ak planifikasyon kriz;  
• Sèvis sante mantal ak pou itilizasyon dwòg pou pasyan ekstèn;  
• Depistaj swen primè klinik pou pasyan ekstèn ak siveyans endikatè sante kle ak 

risk sante;  
• Jesyon ka sible;  
• Sèvis reyabilitasyon sikyatrik;  
• Sèvis sipò kamarad ak fanmi; epi  
• Swen sante mantal entansif nan kominote a pou manm fòs lame yo ak veteran 

yo.  
  
Ajans yo te pibliye yon Demann pou Pwopozisyon epi yo prevwa ke prim yo dwe bay 
anvan 1 novanm 2023. Ajans yo chwazi yo pral resevwa yo chak 265,000 dola nan 
depans pou kòmanse. Gen plis enfòmasyon ki disponib nan Demann pou Pwopozisyon 
yo sou sitwèb Biwo Sante Mantal la ak Biwo Sèvis ak Sipò pou Adiksyon an. Anplis 
sèvis klinik yo, CCBHC bay aksè nan sèvis pou kriz 24/7 yo.  
  
Si w nan kriz, ap soufri pwoblèm emosyonèl oswa enkyete konsènan moun ou konnen, 
ou ka jwenn èd ak sipò lè w rele oswa voye mesaj tèks bay 988 (ou ka chat tou nan  
988lifeline.org) 24 sou 24, 7 jou sou 7. 
 
Nouyòkè yo ki gen difikilte avèk yon adiksyon, oswa yon pwòch ki gen difikilte, ka jwenn 
èd ak lespwa lè yo rele liy telefòn gratis Eta a, HOPEline 24 èdtan, 7 jou pa semèn nan 

1-877-8-HOPENY (1-877-846-7369) oswa lè ou voye tèks HOPENY (Kòd Kout 
467369).  

